
Abstrak: Pulau Pangkor merupakan salah satu destinasi pelancongan yang 
terkenal di Malaysia. Kelebihan dan keunikan pulau ini terletak pada 
keindahan pantai, persekitaran pulau serta produk hasil lautnya. 
Perkembangan memberangsangkan dalam pembangunan pelancongan di 
Pulau Pangkor mendorong kepada kajian dan penyelidikan oleh pelbagai 
pihak seperti institusi pengajian tinggi, konsultan, kerajaan tempatan, 
badan bukan kerajaan dan swasta.

Hasil penyelidikan tentang pelancongan di pulau ini sama ada dalam 
bentuk kertas kerja, jurnal, rencana di majalah dan akhbar tempatan sering 
kali dirujuk. Namun begitu, tidak banyak hasil penerbitan tentang 
pelancongan di Pulau Pangkor dalam bentuk karya suntingan. Untuk itu, 
buku Pelancongan di Pulau Pangkor:

Kelestarian dan Komuniti ini amat relevan sebagai sumber rujukan kepada 
pihak yang terlibat dalam bidang pendidikan pengajian tinggi seperti 
pensyarah, penyelidik, pelajar pascasiswazah dan prasiswazah mahupun 
mereka yang terlibat dalam pengurusan dan pelaksanaan dasar yang 
berkaitan dengan bidang pelancongan, pembangunan pulau dan 
pelancongan pulau.

Buku ini turut sesuai untuk bacaan umum dan rujukan tambahan kepada 
pelbagai pihak yang terlibat dalam industri pelancongan pulau termasuklah 
pendidik dan pelajar sekolah menengah.

Kata Kunci: Pulau Pangkor, pantai, persekitaran, hasil laut

vii

Pulau Pangkor merupakan salah sebuah destinasi pelancongan 
yang popular di bahagian barat Semenanjung Malaysia. Keindahan 
pantai, persekitaran pulau serta produk hasil laut adalah ciri 
tarikan dan identiti pulau ini sehingga dikenali dalam kalangan 
pelawat harian, pelancong domestik dan pelancong antarabangsa.  
Berdasarkan potensi tarikan persekitaran fizikal, produk berasaskan 
hasil laut dan kedudukannya yang strategik, pihak kerajaan negeri 
Perak telah melaksanakan pelan pembangunan untuk menjadikan 
Pulau Pangkor sebagai destinasi pelancongan utama di negeri 
ini khususnya dan Malaysia amnya. Pulau Pangkor menawarkan 
pelbagai aktiviti berasaskan rekreasi air seperti berkayak, luncur 
angin, memancing dan snorkeling. Antara kawasan yang menjadi 
tumpuan pelancong ialah Teluk Nipah dan Pasir Bogak. 

Di Malaysia, pembangunan industri pelancongan adalah 
memberangsangkan dalam tempoh tiga dekad yang mutakhir 
ini. Pada masa yang sama, kajian tentang pelancongan pulau di 
negara ini turut berkembang pesat. Selain Pulau Langkawi dan 
gugusan pulau peranginan di pantai timur Semenanjung Malaysia, 
Pulau Pangkor antara lokasi yang menjadi tumpuan pengkaji 
untuk menjalankan penyelidikan dalam bidang pelancongan. 
Justeru, keperluan kepada penerbitan hasil karya ilmiah dalam 
bidang ini adalah amat relevan dan signifikan. Buku Pelancongan 
di Pulau Pangkor – Kelestarian dan Komuniti ini menghimpunkan 
lapan artikel dengan memberikan tumpuan kepada dua isu iaitu 
kelestarian dan komuniti. Dengan merujuk kepada konseptual, 
sorotan literatur mahupun dapatan kajian yang terkandung dalam 
buku ini, pembaca akan memperolehi pengetahuan yang lebih 
baik terhadap senario semasa dalam pembangunan pelancongan 
di Pulau Pangkor.

Prakata

xi

Model idea kelestarian yang popular diaplikasikan dalam 
perancangan sesebuah pembangunan umumnya adalah 
berteraskan kepada tiga elemen iaitu aspek ekonomi, sosial dan 
alam sekitar. Idea asas yang sering diungkapkan dalam banyak 
literatur ialah satu-satu pembangunan yang dilaksanakan perlu 
mengambil kira survival  alam sekitar dan manfaatnya kepada 
komuniti terutamanya dari aspek ekonomi dan sosial. Dalam 
konteks pelancongan, prinsip kelestarian dikemukakan oleh 
beberapa sarjana seperti  Burn dan Holden (1991) serta Marin 
(1995). Antara prinsip pelancongan lestari yang digariskan 
termasuklah pembangunan  pelancongan perlu mengambil kira 
beberapa kriteria kelestarian seperti kapasiti daya tampung dari 
aspek sistem ekologi dan ekonomi serta perlu bersesuaian dengan 
landskap sosial dan budaya komuniti tempatan. Pelancongan 
perlu memberi manfaat kepada komuniti setempat, destinasi 
dan pelancong. Hubungan dan interaksi antara pelancong dan 
persekitaran perlu diurus dengan baik dan sistematik agar sumber 
alam terus kekal terpelihara dan terpulihara. Langkah untuk 
pengurusan elemen budaya komuniti dan persekitaran fizikal 
memerlukan komitmen pelbagai pihak pemegang taruh yang 
terlibat secara langsung dalam industri pelancongan. Pembangunan 
pelancongan harus mampu mengawal kemusnahan sumber alam 
semula jadi agar tidak memberikan impak yang serius dan kritikal. 
Sehubungan itu, idea  pelancongan lestari adalah gagasan teori 
yang mendasari penghujahan dalam buku suntingan ini. 

Pelancongan, komuniti pulau dan isu kelestarian adalah tiga 
konsep utama yang menjadi teras perbincangan dan persoalan 
yang ingin dirungkai dalam keseluruhan bab buku ini. Pelancongan 

Pengenalan

PENGENALAN

Pulau Pangkor merupakan sebuah pulau peranginan yang popular 
di bahagian barat Semenanjung Malaysia, selain Pulau Langkawi 
dan Pulau Payar. Keindahan pantai, persekitaran pulau serta 
produk hasil laut adalah ciri tarikan dan identiti pulau ini sehingga 
dikenali dalam kalangan pelawat harian, pelancong domestik 
dan pelancong antarabangsa. Pada suatu ketika dahulu, pulau ini 
menjadi tumpuan pelayar dan nelayan kerana kedudukannya di 
tengah-tengah laluan perdagangan antara benua India dan China. 
Pulau Pangkor dipercayai pernah menjadi salah satu tempat 
persinggahan para pedagang khususnya pada abad ke-16 hingga 
abad ke-18 sebelum berlabuh di pelabuhan utama seperti Pulau 
Pinang, Melaka dan Acheh. Berdasarkan potensi tarikan fizikal, 
produk berasaskan laut dan kedudukannya yang strategik, pihak 
kerajaan negeri Perak telah melaksanakan pelan pembangunan 
untuk menjadikan Pulau Pangkor sebagai destinasi pelancongan 
utama di negeri ini khususnya dan Malaysia amnya.

SEJARAH DAN LATAR BELAKANG PULAU PANGKOR

Nama Pulau Pangkor diambil daripada perkataan Thai, iaitu Pang 
Ko yang bermaksud pulau yang cantik (Rosilawati et al., 2006). 
Keindahan dan kedamaian pulau ini menjadi tarikan kepada 
pelayar untuk menjadikannya tempat persinggahan ketika berlayar 

Pembangunan Pelancongan 
dan Isu Kelestarian 
di Pulau Pangkor 

Masitah Muhibudin, Badaruddin Mohamed & Azizan Marzuki

1

pulau pangkor.indd   1 24/08/2016   4:43 PM



PEMBANGUNAN PELANCONGAN 
DAN ISU KELESTARIAN DI PULAU PANGKOR

25

BIBLIOGRAFI

AIP Malaysia. (2012). Indeks lapangan terbang kecil. http://aip.
dca.gov.my /aip%20pdf /AD/AD4/Index%20To%20
Aerodromes.pdf. Diakses pada 30 September 2013.

Butler, R. W. (2006). The Tourism Area Life Cycle (Vol. 1) : 
Applications and Modifications. Clevedon, UK: Chanel 
View Publications.

Frankham, S. (2008). Footprint Travel Guide: Malaysia and 
Singapore. http://books. google.com.my. Diakses pada 30 
September 2013.

Jabatan Audit Negara Malaysia. (2010). Laporan Ketua Audit Negara 
Tahun 2009 Mengenai Aktiviti Kementerian/Jabatan dan 
Pengurusan Syarikat Kerajaan Persekutuan. http://www.
audit.gov.my/docs. Diakses pada 30 September 2013.

Jabatan Laut Malaysia. (2012). Statistik Penumpang Feri ke Pulau 
Pangkor. (data melalui permohonan).

Jabatan Laut Malaysia. (2010). Port Circular No. 02/2010: 
Opening of the public marina at Pulau Mentangor, Lumut, 
Perak. http://www.marine.gov.my /service /notice/port/ 
north2010/PCN022010.pdf.  Diakses pada 30 September 
2013.

Jabatan Perancangan Bandar dan Desa Semenanjung Malaysia. 
(2011). http://www. townplan.gov.my. Diakses pada 10 
Mei 2013.

Journey Malaysia. (2012). Pulau Pangkor. http://www.
Journeymalaysia.com/MI pangkor .htm. Diakses pada 30 
September 2013.

Majlis Perbandaran Manjung. (2010). Jumlah Penduduk Pulau 
Pangkor. Manjung: Majlis Perbandaran Manjung.

Majlis Perbandaran Manjung. (2012). http://www.mpm.gov.my/
eco_tourism. Diakses pada 5 Disember 2013.

Mathieson, A. & Wall, G. (1998). Tourism: Economic, Physical 
and Social Impacts. England: Addison Wesley Longman 
Limited. 

Menente, M. & Pechlaner, H. (2006). How to define, identify and 

pulau pangkor.indd   25 24/08/2016   4:43 PM



PELANCONGAN DI PULAU PANGKOR
Kelestarian dan Komuniti

26

monitor the decline of tourist destination: Towards an early 
warning system. In Butler, R. (ed.). Tourism Area Life Cycle: 
Conceptual and Theoretical Issues. Clevedon, UK & New 
York, USA: Chanel View Publication.

Mohd Ekhwan Toriman. (2008). Pengurusan sumber air mapan di 
Pulau Pangkor.  Akademika, 73, 71–92.

Nooraini Mahamad (2011). Penerbangan terus Subang-Pangkor 
mampu rancakkan pembangunan di zon pelancongan 
Lumut - Pangkor. Perak Today. 20 Januari 2011. http://
peraktoday. com/?p=36722. Diakses pada 31 Januari 
2013.

Pejabat Penghulu Pulau Pangkor. (2012). Data Jumlah Penduduk 
Pulau Pangkor. (Ehsan Penghulu Pulau Pangkor).

Pejabat Tanah dan Daerah Manjung. (2004). Sektor pekerjaan 
penduduk Pulau Pangkor. (data melalui permohonan).

Perak Today. (2012). Pemuliharaan alam sekitar Pulau Pangkor 
tetap diutamakan: DS Zambry. http://peraktoday.com. 20 
Januari 2012. Diakses pada 31 Januari 2013.

Portal Pulau Pangkor. (2013). portalpangkor.com. Diakses pada 31 
Januari 2013.

Reef Check. (2011). Coral Rehabilitation In Malaysia. Reef Check. 
http://www.reefcheck. org/news/news_detail.php?id=791. 
Diakses pada 20 Ogos 2013

Rosilawati, Z., Zainab, A. B. & Sayed, J. S. A. (2006). GIS application 
in identifying tourism resources in Southeast Asia. Jati, 11, 
179–201.

Rosniza Aznie, C. R. (2011). Persepsi dan tingkat kepuasan 
pelancong di Pulau Pangkor. Geografia - Malaysian Journal 
of Society and Space, 7, 155–168. 

Sabri Zain. (2012). Sejarah Melayu. Dipetik dari http://www.
sabrizain.org/malaya /dutch4.htm. Diakses pada 30 
September 2013.

Toda, T., Okashita, T., Maekawa, T., Kee Alfian, A. A., Mohd 
Rajuddin, M. K., Nakajima, R., Chen, W., Takahashi, K.T., 
Ross, O. & Terazaki, M. (2007). Community structures 
of coral reefs around Peninsular Malaysia. Journal of 
Oceanography, 63, 113–123.

pulau pangkor.indd   26 24/08/2016   4:43 PM



PEMBANGUNAN PELANCONGAN 
DAN ISU KELESTARIAN DI PULAU PANGKOR

27

Utusan Online. (2012). Hasil laut Pangkor. http://www.utusan.
com.my/utusan /Agrobiz /20120716/ag_01/Hasil-laut-
Pangkor. Diakses pada 31 Januari 2013.

Wong, P. P. (1993). Island tourism development in Peninsular 
Malaysia: Environmental perspective. In P. P. Wong (ed.) 
Tourism vs. Environment: The Case for Coastal Areas The 
Netherlands: Kluwer. 

Zurina Ismail. (1987). Perak Darul Ridhwan. Selangor : Pelanduk 
Publications (M) Sdn Bhd.

pulau pangkor.indd   27 24/08/2016   4:43 PM



KEPENTINGAN APLIKASI GIS DALAM KELESTARIAN 
PEMBANGUNAN PELANCONGAN DI PULAU PANGKOR

29

PENGENALAN

Aplikasi GIS merupakan satu aplikasi yang diguna pakai secara 
meluas dalam pelbagai bidang ketika ini. Ia adalah sistem maklumat 
geografi atau dalam bahasa Inggerisnya, geographic information 
system (GIS) yang berupaya untuk mengumpul, menyimpan, 
mengurus, menganalisa, memanipulasi dan memapar maklumat 
yang berkaitan dengan reruang. Suatu ketika dahulu, aplikasi ini 
merupakan satu aplikasi yang sangat kompleks, namun dengan 
perkembangan teknologi komputer dan internet pada masa kini 
telah membolehkan aplikasi ini diguna pakai secara meluas 
bukan sahaja oleh pakar GIS tetapi juga oleh orang awam. 
Sehingga kini, terdapat tiga jenis aplikasi GIS, bermula dengan 
aplikasi stand alone, kemudian diikuti dengan aplikasi GIS 
berasaskan internet dan seterusnya GIS 3D. Setiap satu aplikasi 
ini mempunyai kebolehannya yang tersendiri. Kelebihan aplikasi 
GIS adalah kemampuannya dalam mengambil kira kedudukan 
geografi dalam menganalisis sesuatu fenomena. Sebagai contoh, 
aksesibiliti ke sesebuah sumber pelancongan yang memerlukan 
penambahbaikan daripada pihak berkuasa tempatan merupakan 
satu kelebihan yang tidak terdapat dalam teknologi aplikasi yang 
lain. Dengan kelebihan ini, aplikasi GIS banyak diguna pakai 
oleh pasukan keselamatan, perancang bandar, perancangan 
pengangkutan dan penganalisa perniagaan (Chen, 2007; Jovanović 
& Njeguš, 2008; Ren, 1997). Dalam bidang pelancongan, ia 
masih lagi di peringkat pengenalan. Tidak ramai dalam kalangan 

Kepentingan Aplikasi Gis dalam 
Kelestarian Pembangunan 

Pelancongan di Pulau Pangkor
Rosilawati Zainol & Noni Lela Hayati Ayob

PENGENALAN

Persekitaran memainkan peranan penting dalam menarik 
pelancong ke sesebuah destinasi pelancongan. Walaupun 
faedah ekonomi merupakan agenda utama dalam pembangunan 
pelancongan di Malaysia, namun kepentingan alam sekitar tidak 
harus diabaikan.  Perubahan persekitaran dari segi pembangunan 
tidak dapat dielakkan dalam menyediakan kemudahan kepada 
pelancong. Justeru, keseimbangan antara pembangunan dan 
persekitaran perlu diberi keutamaan  untuk mengelakkan tekanan  
dan gangguan terhadap ekosistem semula jadi (Butler, 1999; 
Goh & Mariney, 2010; Jamaluddin, 2009). Sebagai sebuah pulau 
peranginan, Pulau Pangkor turut mengalami masalah persekitaran 
akibat pembangunan pelancongan yang pesat. Majlis Perbandaran 
Manjung turut mengakui bahawa pembangunan yang tidak 
terkawal dan aktiviti pelancongan di kawasan persisir pantai boleh 
membawa kesan negatif terhadap persekitaran. Beberapa bentuk 
pencemaran berlaku seperti peningkatan air kumbahan yang 
menyebabkan pencemaran marin, kaedah pelupusan sisa pepejal 
di Pulau Pangkor yang tidak terurus menyebabkan pencemaran 
bau serta pembangunan tidak terkawal di kawasan pantai yang 
mengakibatkan pencemaran air berlumpur dan berkelodak 
(Rosniza Aznie, 2011). Ini tidak termasuk rungutan dari pelancong 
yang menyatakan kekecewaan mereka terhadap pihak berkuasa 

Peranan Pihak Pemegang Taruh 
dalam Strategi Persekitaran untuk 

Kelestarian Pelancongan
di Pulau Pangkor

Nor Azah Mustapha & Inoormaziah Azman

komuniti tempatan dan alam sekitar serta menjalankan aktiviti 
pelancongan dengan lebih bertanggungjawab. Badaruddin (2008) 
menyarankan agar pelancong mempelajari dan menghormati 
warisan serta sumber semula jadi komuniti tempatan termasuk 
bentuk muka bumi, sejarah, adat budaya dan sensitiviti penduduk 
setempat. Beliau turut menambah bahawa pelancong hendaklah 
menuruti segala peraturan yang ditetapkan oleh pihak berkuasa 
tempatan ketika melakukan aktiviti pelancongan seperti larangan 
memijak terumbu karang semasa selam skuba dan mengambil 
terumbu karang sebagai cenderamata untuk dibawa pulang. 

KESIMPULAN

Tanggungjawab terhadap alam sekitar bukan hanya sekadar 
disandang oleh satu pihak, malahan kesemua pihak pemegang 
taruh yang terlibat di sesebuah destinasi pelancongan. Konsep 
pembangunan pelancongan yang lestari merupakan asas yang ideal 
bagi membangunkan sesebuah destinasi pelancongan, namun 
perubahan pada persekitaran tidak dapat dielakkan. Pelaksanaan 
strategi yang berkesan boleh membantu meminimumkan kerosakan 
alam sekitar dalam usaha pemeliharaan dan pemulihaaran 
destinasi pelancongan semula jadi seperti Pulau Pangkor. Ini 
bukan sahaja memenuhi kehendak semua pihak pemegang taruh 
malah dapat meningkatkan tahap kepuasan pelancong di samping 
meningkatkan imej pulau tersebut.

PENGENALAN
	
Khazanah alam semula jadi seperti sumber hutan, tanah tinggi, 
pulau dan pantai adalah salah satu tarikan pelancongan di Malaysia. 
Menurut Amran (1997), destinasi berasaskan alam semula jadi 
memainkan peranan yang penting dalam mempromosikan sektor 
pelancongan di Malaysia. Salah satu sumbangan pembangunan 
pelancongan yang dapat memberikan manfaat kepada komuniti 
tempatan secara langsung ialah dari aspek sosioekonomi. 
Impak sosioekonomi boleh dinilai di peringkat nasional dan 
tempatan. Di peringkat nasional, impak sosioekonomi termasuk 
penyediaan peluang pekerjaan untuk pertumbuhan ekonomi 
secara keseluruhan dan peningkatan keluaran dalam negara kasar 
(KDNK). Manakala di peringkat tempatan pula, sumbangan yang 
ketara termasuk penawaran peluang pekerjaan sama ada secara 
sepenuh masa atau sambilan kepada penduduk terutamanya di 
kawasan luar bandar kerana peluang pekerjaan adalah terhad 
serta peningkatan kualiti hidup penduduk tempatan yang selalu 
dikaitkan dengan strata kehidupan yang lebih rendah dalam 
masyarakat secara keseluruhannya.

Penglibatan Komuniti Tempatan 
dalam Pembangunan Pelancongan 

di Pulau Pangkor
Goh Hong Ching

bagi mendapatkan maklum balas daripada komuniti setempat. 
Jumlah ketibaan pelancong yang semakin meningkat setiap 
tahun terutamanya pelancong antarabangsa dijangka memberi 
implikasi kepada masyarakat tempatan. Justeru, penglibatan 
komuniti setempat bukan sahaja penting untuk mengoptimumkan 
kesan positif terutamanya dari segi ekonomi tetapi membolehkan 
mereka terlibat dalam mencadangkan program dan aktiviti yang 
sesuai dan praktikal untuk mengatasi masalah sosial di pulau ini.

PENGENALAN
 
Industri pelancongan menjadi agenda pembangunan kebanyakan 
negara di dunia. Menurut Jackson (2008), pembangunan 
pelancongan membawa kesan positif dan negatif kepada 
komuniti tempatan terutamanya di kawasan sesebuah destinasi 
pelancongan. Dari aspek positifnya, Kreag (2001) berpendapat 
pelancongan memberikan manfaat kepada komuniti setempat dari 
segi menyediakan peluang pekerjaan, mewujudkan perniagaan 
baru, membangunkan infrastruktur moden serta meningkatkan 
taraf hidup. Selain itu, Din (1997) percaya pelancongan turut 
memperkayakan budaya tempatan melalui hubungan dengan 
pihak luar dan mampu menggiatkan semula tradisi tempatan 
melalui dimensi berparadigma baru. Walau bagaimanapun, 
kesan sosial lebih banyak dirujuk sebagai kesan negatif terhadap 
budaya adab tempatan. Beberapa penyelidik seperti Bunce (2008) 
serta MacDonald dan Jolliffe (2003) berpendapat pembangunan 
pelancongan yang tidak sesuai boleh membawa kepada kesan alam 
sekitar dan sosial yang teruk, sekali gus mendedahkan penduduk 
tempatan kepada tingkah laku yang mungkin bercanggah dengan 
budaya pulau atau nilai-nilai tradisional masyarakat. Daripada 
segi perspektif ekonomi, Kreag (2001) menjelaskan pembangunan 
pelancongan boleh menyebabkan kenaikan harga terutamanya dari 
segi barangan, tanah, perumahan, taraf hidup dan kos infrastruktur 
yang berkaitan. Kesan negatif ini berkait rapat dengan isu kapasiti 
daya tampung iaitu sesebuah destinasi hanya boleh menanggung 

PENGENALAN
 
Salah satu tarikan utama pelancong ke Malaysia ialah keindahan 
pulau peranginan yang mendamaikan serta pelbagai spesies 
hidupan marin dan terumbu karang yang unik dan cantik. 
Hal ini merancakkan lagi aktiviti pelancongan marin negara. 
Kedudukan Malaysia yang terletak di salah satu habitat laut 
terkaya di lengkungan Indo-Pasifik membolehkan ia berpotensi 
sebagai destinasi pelancongan marin terutamanya aktiviti selam 
skuba dan snorkeling. Selain impak pelancongan terhadap 
sosioekonomi komuniti setempat, isu impak pelancongan 
terhadap alam sekitar terutamanya persekitaran marin turut 
mendapat perhatian penyelidik sejagat pada masa ini. Menurut 
Ghaffar et al. (2002), daya tarikan di destinasi pelancongan marin 
semakin berkurangan akibat daripada kerosakan yang disebabkan 
oleh aktiviti pelancongan itu sendiri. Aktiviti snorkeling dan selam 
skuba didapati merosakkan ekosistem marin melalui sentuhan 
fizikal secara langsung dengan tangan, badan dan peralatan. 
Kerosakan yang disebabkan oleh individu selalunya adalah kecil 
tetapi terdapat bukti yang menunjukkan bahawa wujudnya kesan 
kumulatif yang boleh menjejaskan organisma marin yang sensitif 
dalam jangka panjang (Rouphael & Inglis, 2001). Secara umumnya, 
terumbu karang terbentuk melalui tindakan organisma kecil marin 
yang dinamakan polyps. Apabila ia terdedah kepada bahan sisa 

Jadual 6.4: Skor Min dan Sisihan Piawai Keseluruhan 
Bahagian Soal Selidik

Bahagian Min Sisihan Piawai

Bahagian B - Sosioekonomi 4.06 .672

Bahagian C - Alam Sekitar 2.62 .803
	

KESIMPULAN

Pelancongan marin merupakan salah satu faktor tarikan utama 
pengunjung ke Pulau Pangkor. Kebanyakan pelancong menjalankan 
aktiviti selam skuba dan snorkeling yang menjadi penyumbang 
utama kepada pendapatan komuniti tempatan Pulau Pangkor 
sama ada secara langsung ataupun tidak langsung. Dapatan 
kajian ini menunjukkan aktiviti selam skuba dan snorkeling 
memberikan impak yang tinggi terhadap sosioekonomi komuniti 
tempatan Pulau Pangkor. Manakala impak aktiviti selam skuba 
dan snorkeling terhadap alam sekitar pula berada pada tahap yang 
sederhana. Oleh demikian, pihak berkuasa perlu melaksanakan 
langkah-langkah untuk memastikan pembangunan pelancong 
marin terutamanya yang berkaitan dengan aktiviti selam skuba 
dan snorkeling adalah seiring dengan pemuliharaan alam sekitar. 
Perancangan dan pemantauan yang teliti perlu disepadukan dengan 
baik agar ia menguntungkan semua pihak pemegang taruh. Selain 
itu, pembangunan aktiviti selam skuba dan snorkeling secara 
lestari amat penting bagi memastikan sosioekonomi dan alam 
sekitar diberi pertimbangan dalam memastikan generasi kini dan 
akan datang dapat memenuhi keperluannya secara berterusan.

PENGENALAN

Pelancongan merupakan industri yang pesat membangun dan 
merupakan sektor ekonomi yang banyak menyumbang kepada 
pendapatan sesebuah negara. Industri ini menyumbang sebanyak 
10 peratus daripada jumlah pekerjaan di dunia dan sebanyak 11 
peratus daripada Keluaran Dalam Negara Kasar (KDNK) dunia. 
Hasil pengeluaran yang diperolehi daripada industri pelancongan 
dijangka akan meningkat kepada 1.8 bilion menjelang tahun 2020 
(Badaruddin, 2008). Di Malaysia, jumlah ketibaan pelancong 
asing ke Malaysia pada tahun 2011 ialah seramai 24.7 juta orang 
dan telah menjana hasil pendapatan sebanyak RM58.3 bilion 
kepada ekonomi negara (Kementerian Pelancongan Malaysia, 
2012). Salah satu faktor yang menyumbang kepada senario ini 
adalah kerancakan aktiviti pelancongan marin negara. Malaysia 
merupakan sebuah negara yang memiliki jaluran pantai dan 
gugusan pulau yang berpotensi besar sebagai daya tarikan utama 
pelancong. Antara pulau peranginan utama di Malaysia ialah 
Pulau Redang, Pulau Langkawi, Pulau Tioman, Pulau Kapas, 
Pulau Perhentian, Pulau Sipadan dan Pulau Pangkor. Menurut 
Cope (2003) dan Chua (2006), walaupun kawasan Asia Tenggara 
adalah terkemudian dalam perkembangan industri pelancongan 
selam skuba, tetapi ia mengalami pertumbuhan yang terpantas 
berbanding lain-lain kawasan di dunia. Pertambahan bilangan 

Justeru, pemantauan dan penguatkuasaan adalah penting untuk 
mengekalkan kelestariannya.

PENGENALAN	

Pembangunan pelancongan di Malaysia telah mencapai tempoh 
separuh abad sejak penubuhan Jabatan Pelancongan di bawah 
Kementerian Perdagangan dan Perindustrian pada tahun 1959 (Jabil 
& Kadir, 2012). Namun begitu, penyelidikan tentang pelancongan 
mula mendapat tempat dalam kalangan sarjana dan penyelidik 
di negara ini sejak lebih dua dekad lalu. Dalam tempoh tersebut, 
kebanyakan kajian pelancongan di Malaysia tertumpu kepada isu 
pembangunan pelancongan massa dan kaitannya dengan impak 
ekonomi, sosial dan alam sekitar. Selepas pertengahan tahun 
1990-an, pelancongan alternatif seperti pelancongan budaya, 
pelancongan sukan, pelancongan kesihatan dan seumpamanya 
mula dikaji. Dalam konteks pelancongan selam skuba, kajian 
terdahulu menunjukkan isu kepuasan pelancong terhadap lokasi 
selaman pernah dikaji oleh Ghazali Musa (2002;2006). Menurut 
Ghazali (2002), tidak banyak kajian yang meneliti tentang 
implikasi pelancongan selam skuba secara khusus terhadap 
komuniti tempatan.  Sejajar dengan pembangunan pelancongan 
di peringkat global, Malaysia turut proaktif dalam melaksanakan 
pembangunan pelancongan selam skuba kerana prospeknya 
yang tinggi dalam menjana pertukaran nilai matawang asing 
(Hall & Page, 2005; Alban et al., 2008; Peters & Hawkins, 2009). 
Sehubungan itu, kepesatan perkembangan aktiviti pelancongan 
selam skuba banyak tertumpu di kawasan yang beriklim tropika 
kerana perairan laut yang jernih dan suhu yang agak panas serta 

